Sažetak
U ovom radu se bavimo sa kvadratnom metrički afinom gravitacijom (KMAG) koja je jedna od alternativnih teorija gravitacije. U radu su predstavljene osnove diferencijalne geometrije koje su fundamentalne za razumijevanje i izučavanje teorija gravitacije.

Predstavljeni su klasični i generalizirani pp-talasi, njihova matematička i fizička svojstva, i činjenica da oni zadovoljavaju jednačine polja KMAG.

Velika pažnja u ovom radu je posvećena tenzorima i tenzorskom računu. Koristeći se tim jezikom, u dijelu ovog rada, konstruisane su nove eksplicitne jednačine polja uz određene uslove. Pokazano je da generalizirani pp-talasi sa paralelnom Ricci krivinom zadovoljavaju novodobijene jednačine.

Ideja u nastavku bavljenja ovim problemom, jeste da se pokuša konstruisati nova klasa prostorvremena koja bi zadovoljavala novodobijene jednačine, te također dati njihovo fizikalno objašnjenje.
